
Namni booda salaata dirgqamaa hundatti Aayatal-
Kursii gara’e du’a malee wanti Jannata seenuu isa
dhorgu hin jiru

Abuu Umaamaa irraa odeeffame Rabbiin irraa haa jaallatu akkana jedhe: Ergamaan
Rabbii -nagaa fi rahmanni irra haa jiraatu- akkana jedhan: «Namni booda salaata
dirgamaa hundatti Aayatal-Kursii gara’e du’a malee wanti Jannata seenuu isa dhorgu hin
jirus.

[sirrii]

Nabiyyiin -nagaa fi rahmanni irra haa jiraatu- namni eega salaata waajibaa xumuree Aayatal-
Kursii gara’e du’a malee wanti jannata seenuu isa dhorgu akka hin jirre himaniiru, isheenis
suuraa bagaraa keessatti kan argamtu yoo tahu, jecha Rabbii ol tahee kana: {Rabbiin Isa
malee hagaan gabbaramaan hin jiru; (Inni) jiraataadha; waan hundaan dhaabbataadha.
Mugaatiis ta’ee hirribni Isa hin gabu. Wanti samiilee keessa jiruufi wanti dachii keessa jiru
(hundi) kan Isaati. Inni hayyama Isaatiin malee Isa biratti araarsu eenyuma? Waan fuuldura
isaaniitiifi waan duuba isaaniis ni beeka. Beekumsa lIsaa irraa waan Inni fedhetti malee hin
marsanu. Kursiin Isaa samiifi dachii irra bal’ateera. Isaan lamaan tiksuun Isa hin dadhabsiisu,
Inni ol ta’aa, guddaadha}. [Bagaraa: 255].

